
WDORE Z USZLECH LAT

Zendzenie piate:
z Jana Trepczika

— Szimku, wiész té co? Baro mie sd widzato kol Alek-
sandra Labudé — rzekta Monika.

—Jo, mie téz. Temu w postapng réza meé sa wébierzemé
do jego wioldzégo drécha, Jana Trepczika.

— Badze to dtugo réza, co?

— Nié, mé pojedzemé do Wejrowa. Tam pO wojnie
zamieszkot Trepczik, jak on przéjachot nazéd z wojska
Andersa. Przedtim on bét w Bel-
gijsczi i we Wtosczi, dze zajimot sa
koniama jakno z6tnérz w Wehr-
mahce.

— Wejle, we Wehrmahce, jak
Labluda — zawota Mdnika.

— Oni majg wiele widcy pospol-
négo. Trepczik bét sa Uurodzyt
w Strészi Budze, kol Mirochowa.
Do szkoté, jak Labuda, chodzyt do
Mirochowa. Pdzni, jak Labulda,
chodzyt do  Koscérzné, do
seminarium dl6 szkélnéch i tam
raza z Labudg zetkt sa z Lédna
Hejka. A pdzni Trepczik, tak jak
Labuda, ostot szkdlnym. Noprzod
on robit w Kartuzach, pézni w Mi-
szewie.

— PO préwdze, baro wiele jich
parfaczi.

- A to jesz nie je wszétko.
Trepczik razd z Labudg zaktodot
Regionalné Zrzeszenié Kaszébow
w Kartuzach. Bét tam sekretérg. Raza z Labudg zach6dot
téz do Aleksandra Majkowsczégo. Baro wiele pisét do
rozmajitéch gazétow: do ,Chéczé Kaszébsczi”, ,Grifa
Kaszébsczégd” i ,Zrzeszé Kaszébsczi”. On tam pisot
wiérzté, powiostczi i rozmajité artikle. A pdzni za swoje

WEDANIE UDETKOWIONE PRZEZ
MINYSTRA ADMINISTRACII | CYFRIZACI

dzejanié dl6 kaszébizné w 1934 roku ostot zestony do
Wiolgopolsczi i tam muszot robic jaz do wojné.

— Jesz pérzna a j6 pomészla, ze Trepczik to je drédzi
Labuda — rzekta Monika.

— Nié, nié, wnetka sa dokonosz, ze to s czésto jiny
lédze. We wiele sprawach oni sd jinaczg. Ko tej chcemé
le jachac.

Za niedtudzi czas oni ju bélé we
Wejrowie i szlé sztrasg Dobéco,
dze ter6 mieszkot Trepczik. Nim
doszlé do dwiérzi dosc nowégo
budinku, oni uczélé gtosné
spiéwanié:

Zemia Rodné,

pészny kaszébsczi kraju,
od Gdunska tu,

jaz do Roztoczi brom!

- Jo, jo, j6 cé godot, ze Trepczik
jesz ce zadzéwulje — rzekt Szimén
do Moniczi, czej ta sa na niego
znaczaco przézdrza. — A muzyka
U niegd doma je we widldzim
uwdzanim.

- Cz6! On nie spiéwie sém.

— Nié, colemato on spiéwie ze
swojg drégg biatka, ji corka i ji
chtopa. A przé tim jesz graje na
skrzépicach abo na klawérze.

Oni muszelé dosc diugd klepac i zwonic do dwiérzi,
nim rozspiéwoné towarzéstwo jich uczéto. Na ostatku
odemkta jim dwiérze paserzbica Trepczika, Zofio.

— Ach, wébaczta nama, mé tu grelé i spiéwelé tak
gtosno, ze nic nie béto czéc. Pojta, pojta dali!

— Lécho to kokosz, co dobrze nie korko. Dobrze, ze szkdlny
od muzyczi lubi spiewac — zasmiot sd Szimk.

Oni wlezlé béng, a przez niedomknidté dwiérze Ménika
‘Uzdrza chtopa sedzgcégo przé klawérze. Ona zard szepna
do Zofie:

— Jené, waju 0jc je nawetka pérznd podobny do Labudé.
Gasté wlosé zaczosoné do goré i do tétu, dosc cenczi na
gabie, a nad lépama nié za widldzi was. Lica dosc wiesoté,
a w oczach rozémnota i widlgo chac do dzejanio.

—Jo, leno to nie je mdj ojc, a 0jczim — odrzekta Zosza.

— Tej Trepczik ni mo swojich dzecy?

— MO0 z pierszg biatkg, co je umarté w 1951 roku. Z Anielg
on mo szesc dzecy: Bogustawd, Mirostawd, Damrok3,
Stawad, Swiatopotka i niezéjacégo Mestwina.

Timczasa Trepczik bét sd podnidst od klawéra i zaprosyt
goscy do stotu:

— Sadnijta so tu, a mé wama zaspiéwomé jesz jednd
piesnia.

Za szt6t rozlégt sa zndwu wspaniati spiéw:

Hej! morze, morze — lubotné morze,
dze twoje grarice, dze twdj kunc?

Melodi6 bétfa stateczn6 jak widlgosc morza i kolibigcd jak
morsczé waté. Mdnika i Szimk czélé s3, jakbé stojelé na
wésoczim sztragdze i wzérelé na pidkny Bott.

— Pidkno, baro pidkno — wota Monika, jak oni sklnczélg,
i raza z Szimka gtosno jima koska.

— Bdg zaptac wiele razy — odrzekt Trepczik. — Piesnid je
pidknd, bo przedstowio snézotd Kaszéb. Tak po prowdze
cati snézoté Kaszéb nie 0dd6é z6dnd piesnid ani z6dnd
wiérzta, ale trzeba probowac i robic to choc w jaczims
dzélu. To jOo zrozmidt, jak j6 bét dalek od Kaszéb, we
Wiblgopolsce. Kaszébie gwésno ndlepi w ojczéznie. Tam
mie béto tak pUsto za mojg tatczézng, ze j6 wédodt pierszi
zbiérk piesnidw. | tak to sa zaczdto. A terd téch zbiérkow
zebrato sd widcy.

—To mie je dosc dzywno, ze WE tak sa zajimobce spiéwanim.
Weé doch ni moce z6dny muzyczny szkoté dérch — rzekta
Monika.

— Widzysz dzecko. J6 mom muzykd w swojim sercu, tak
jak Kaszébé. J6 do te nie brékuja ekstra szkotow. To je
caté moje zécé: spiéwanié, uktédanié melodidw i tekstow,
zaktédanié choréw i spiéwajacéch karndw, nauczanié
muzyczi w szkole, organizowanié festiwaléw. Wszétko u
mie sa kracy wkét muzyczi i Kaszéb.

—Przez wiele lat Wé bélé szkdInym. A czego We jesz Uczélé?
- Jo, tak to béto. Okrém muzyczi j6 jesz Uczit plasticzi,
geografii i matematiczi. A ter6 trzéndésce lat j6 ju jem na
emeriturze.

— Terd Wé mozece so odpoczgc — rzekta Monika.

— Ale dzez tam! J6 ni mom czasu na odpoczink. Jo
wszétczim goddm, pojmé wprzodk z kaszébizng, i sém
déwom prziktdd, jak to robic. Méj ojc mie rzekt: Nikomu
nie ktadz na grzbiet miecha, co bés go sém nie chcot
dwigac. Terd jO0 réchtuja kaszébsczi stoworz. Mészla, ze
taczi je baro potrzébny. Noczasné kaszébizna brékuje
jesz wiele nowéch stéow, wiele niemiecczich je trzeba
zastgpic naszima, kaszébsczima. Wiele taczich stow mém
nalazté, wiele wémeészloné. Wozné je téz, zebé sa dogadac
z pisénka i zebé wszétcé Kaszébi piselé tak samo. Dopiérku
jesz nie wiém, chto ten stow6rz wédo, ko mészla, ze chtos
taczi sa w kuncu naléze.

— A co z wajima piesniama? Wé maoce 0 nich zabdczoné?
— Nié, nigdé na swiece, nié. Plech niemoéwny i kot nietowny
niewiele worcy. W oOstatnéch latach w klurcu zaczdlé je
wédawac. Dtudzi czas po wojnie bét z tim jiwer. A jesz na
nas wiedno wadzélé i straszné pomowé roznosélé. Przed
wojng nie béto wiele lepi. Kb céz, ni ma so co do glowé
brac. Tec wilk sd nie boji baraniégo bleku. Na szczescé od
pora lat to sa zmienito. W 1970 wészedt zbiérk wiérztéw
Moja stegna, w 1974 spiéwnik Rodné zemia, a w 1978
Moja chécz. W 1975 wiérzté dI6 ndmtodszich Uktédk dlo
dzotk, w 1977 zbiérk 80 wiérztéw Odecknienié. Na ostatku
latos wészedt spiéwnik Lecé choranko z bez 80 piesniama.
Jak widzyta, je tegd dosc wiele. Na jiné dzejanié jo ju jem
za stori, ko na muzyka jesz nié.

— Na jaczé dzejanié We jesce za stori? — spitot Szimk.

— Mo¢j Té Panie! Na jaczé dzejanié j0 jem za stori! Ko po
wojnie mé tu we Wejrowie ostro részélé z kaszébizng do
przédku. NOoprzdd gazété: |, Zrzesz Kaszébsko”, ,,Echo Ziemi
Wejherowskiej”, ajak mé zatozélé Kaszébsczé Zrzeszenié, tej
jO pisot w , Kaszébach”, a tej w czagdniku ,Pomerania”. A do
te jesz dochdédato dzejanié jakno przédnik wejrowsczégo
partu. W wolnym czasu jo jezdzyt po Kaszébach i zbiérot
dokazé kaszébsczi kulturé, a téz sztudérowodt kaszébskg
mowa. Pézni Udato sd nama zatozéc Muzeum Pismienizné
i Muzyczi Kaszébsko-Pomorsczi. Taczé to béto dzejanié!
A terd jo ju jem przé latach, choco jesz wiedno télé je do
zrobienid.

— Né jo, ter6 mé ju muszimé sa zbierac dodom — rzekt
Szimk.

— Poczekojta jesz, zaspiéwiemé cos razd na kunc. Moze
to, j6 baro lubia ta piesnid, moze ja znajeta. Ona s przéja
w Swidnowie, w moji rodzynny parafii, i tam ja terd czdsto
spiéwaja.

Tim raza Trepczik chwécyt skrzépczi i za chwild oni wszétcé
spiéwelé:

Kaszébsko Krolewd! Bozi, snézi kwiat!
Panéjesz ju nama hewo od stalat...



Ludmifa Gotabk

UCZNIOWIE STARSZICH KLASOW SPODLECZNY SZKOLE

Czemu Kaszéebi maja w herbie grifa?

Céle uczbé

Uczén:

e (z&ét0 i rozmieje kaszébsczi tekst,

e 0dpowioddd na pétania na spodlim tekstu,

e zabiéro gtos w korbidnce, wépowiddoé swoje zdanié,

e Opowiddod o sprawach wénalaztéch w zdrojach wiédzé,

e graje rold przészékowong na spodlim tekstu,

e dofulowiwé zestéweczi,

e weékazéje sd oglowg wiédzg z dzysdniowego zécégd
EUropé,

* rozmieje sa postuzéc geografng kartg,

* znaje weézdrzatk céchl Kaszéb.

Metodé roboté

e robota z tekstd, interneta
e korbidnka

e cwiczénczi w karnach

e drama

Didakticzné pomoce

e Tekst powiostczi dI6 kozdégo Ucznia, zestdwk z pozwama
monarchidow dI6 kozdégo ucznia, plansza ze zwrotama
z cwiczénku 7, przistdp do internetu, stowarze, céchunk
grifa dl6 kozdégo Ucznia

Cyg uczbhé
1.Jigra na zaczatk: ,Abrakadabra... R6z dwa trzé, miedwiedz3

jes terd té!, Abrakadabra... Roz dwa trzé, métg mészkg / mot-
pa / orztd / konid / lwa / kotd/ psd itp. jes terd té!”

Szkélny wémieniwd rozmajité pozwé zwierzatow, dze-
cé majq za zadanié wczéc sd i zachowéwac abd wédawac
pogtosé tak, jak te zwierzata.

2. Godka o sprawach spartdczonéch z teksta. Szkdlny podowd
stowa-klucze: Pén Bdg, narada, krélowie, ksgzata, céché, grif.
Dzecé na spodlim nich prébuja powiedzec, 6 czim badze tekst.

3. POwibstka czétdnd przez szkdlnégo, uczniowie Uwdzno
stéchaja i sprowdzajg, kuli ze zdarzeniéw udato jim sa prze-
widzec na spodlim stow-kluczow.

Czemu Kaszébi majg w herbie grifa?

Déwno, déwno temuU Pdn Bdg zwotét na narada wszétczich
kréléw, ksazata i wtodarzow z wszelejaczich kantéw swiata.
»,Waji je wiele — rzekt Pén — ale kozdi nordd je jinszi i czim
jinym sd w dzejach swiata odznaczit. Temu dzysd jé chca
waji nédgrodzéc i dac znanczi na wdoér tego, ze wa jesta
bélnyma mojima stégama”.

| tak k6z6t Bég wéztobic krélom, ksgzatom i wtodarzom
miastow na jich tarczach przéndlégajgcé jim céché. Jednéch
odznaczit jakg roscéng, jinszich jaczim zwierzaca abo jaka
rzecza. Wtodarzowi Koscérzné dot Bog w céchu miedwiedza
i rzekt: ,Wa déwota mie co rok stodczi miéd! Méta tej
miedwiedza”. Wtodarzowi Gdini rzekt: ,Wa déwdta mie
i lédzom w Polsce rébg, niech bdda waja znanka”. | wéztobit
jim dwie rébé. Czej przészedt krdl Polsczi, Bog rzekt: ,Té jes
baro madri i m6sz wiele széku. Cebie nicht nie dobadze, bo
té jes jak orzét—wolny ptoch”. | wéztobit krélowi polsczému
orzta z rozcygnionyma skrzidtama. Czej przészedt ksgzd
kaszébsczi Swidtopotk, Bog naméslit sa i rzekt: ,A co té bé
chcét miec? Wa, Kaszébi, jesta spartdczony z Polska. Tej
moze dostonieta téz orzta — ale Polské mé bidtégo, a wa
mdzeta mia cz6rnégo”. ,Panie Boze! — rzekt Swidtopotk
— choc mé, Kaszébi, sercd jesmé z Polska, to mémé nad
morza swoja zemid i brénimé naszégd morza jak lwé!”.
»M0sz prowda, ksaza. Za td dzyrskosc wajim znaka niech
badze Grif — pot-lew, a pot-orzet”.

Tak hewo Kaszébi maja swoj céch — cz6rnégo grifa na z6ttim
pospodlim.

4. Uczniowie dpowiddajg po polsku, co przed sztétd Uczélé. Ro-
big to po polsku — bo tak szkdlny spréwdzd, czé zrozmielé tekst.

5. Na spodlim pierszégo akapitu Uczniowie wépisywajg jist-

niczi nazéwajacé 1édzy zawoténéch przez Boga na narada
(krélowie, ksazata, wtodarze).

- Szkdlny przedstowid zestéwk, w chtérnym stoji 0 tim,
gdze w dzysdniowi Europie sg jesz monarchie.

Krolestwa Krdlestwa Ksastwa Ksastwa
(polsko pozwa) (kaszébsko pozwa) (polsko pozwa) (kaszébsko pozwa)
Anielskd Andora
Belgijsko Léchtensztejn
Dénskd Luksemburg
Holandzkd Monako
Norwésko
Szpaniskd
Szwédzko

- Uczniowie dopisywajg polsczé pozwé w zestdwkU i szukajg
na karce Europé téch moélow.

- Przé uzécym internetowi stroné sprowdzajg, jaczé fané
mod kozdd z monarchiow i szukajg ti nobarzi juwerny
z polska fana. Opowiddaja téz o tim, czim ta fana jinaczi s&
od polsczi.

6.Naspodlimdrédzégo akapitu uczniowie robig zestawienié.

- Szukajg pozwé téch, co przészlé do Boga, i wépisywajq
w zesziwku (wtodorz Koscérzné, wtodorz Gdini, krél Polsczi,
ksaza Swidtopotk).

- W teksce powidstczi uczniowie podczorchiwajg stowa,
jaczé Bog gbdot do kozdégo z wtodarzéw. Na jich spodlim
ustaliwajg, co Stwdrca dot kozdému z nich w céchl i Umol-
niwajg to przé zapisony réchli pozwie wiodarza.

7. Uczniowie székuja sa do odegranié dramé. Szkdlny dze-
li jich na sztéré karna, w kozdim sa osobé przéchddajgcé
do Boga i rozprowiajacé z nim o darénkach. Nolezi réchli
przépomnagc wskozé dobrégo wéchowanioé, wspomnac
0 obrzészku dzakowanio, a téz wprowadzéc zwroté z forma
SWé” (moze béc podond na planszé).

Baro Wom dzakuja. Jaczi We jesce, Boze, dobri! Jem
szczestléwi, ze Jesce chcelé mie obdarowac. Baro mie sa
Waiji darénk widzy. ‘ ‘

8. Uczniowie szukaja w teksce wszétczich wéjimkow, z ja-
czich moze dokonac opisénku grifa, i godaja, jak nen céch
wézdrzi. Przé leznoscé wéjasniwajg téz, czemu grif (wedle
stow powidstczi) mo w se cos z orzta, a cos z lwa.

9. Plasticzn6 proca (zaczdtd na uczbie i do dokunczenio

doma) — uczniowie majg za zadanié pofarwic abo wéklejic
céchunk grifa murglong bibuta.

IV NAJO UCZBA, NUMER 6 (68), DODOWK DO,,POMERANII”

CZIM JINACZA SAN

z

NALE

7E DZESA

Y Z o~
an)
o V

i

C ZNAN

L.

R,

£ MALENCZI?
KOW.



POFARWIJ MALENK ZGODNO Z INSTRUKCJA:
sturice, szorm — na z6tto
bloné, woda — na modro
zegléwka, waboruszk — na zelono
buksczi, bala — na czerwono
latawc, deka — na bruno
reszta elementdéw ostawi na bioto.




UCZNIOWIE GIMNAZJUM

Lucyna Reiter-Szcziget

Projektowo o stolemach
(proca na trze uczhe)

Céle uczbé

Uczén:

cz6t0 ze zrozmienim kaszébsczé teksté,

szuko wiadtow w dérzéniowéch tekstach,

zabiéro gtos w korbidnce, wépowidédo swoje zdanié,
rozmieje sd postuzéc mediama do wékonanié naddny
roboté,

graje role przészékowdné na spodlim tekstu,
rozmieje dokonac transformac;ji tekstu pisénégo na
jiné orté tekstéw kulturé,

wékazéje sd oglowa wiédzg na tematé spartdczoné
z kulturg Kaszéb,

rozmieje postuzéc sa stowarzama,

rozmieje dokonac przektadu tekstu.

Metodé roboté

robota z rozmajitima 6rtama tekstow
proca ze stowarzama

préca w karnach

odgréwanié rolow

robota z interneta

korbidnka

Didakticzné pomoce

vi

teksté legendow o stolémach (W stolémowi krojnie,
Ostatnd bitwa stolémoéw, w: Zakleta Stegna, Gdansk
1985)

stoworz léteracczich terminow

Bedeker kaszubski R. Ostrowsczi i |. Trojanowsczi
(zéwiszcze stolémy)

internetowo starna Klubu Sztudéréw Pomorania:
www.pomorania.pl

hasto stolem ze stowarza B. Séchté (B. Sychta, Sfownik
gwar kaszubskich na tle kultury ludowej, t. V, Wroctaw
— Warszawa — Krakéw — Gdarisk 1972, s. 165)

Cyg uczbé

1. GODZENA

O stolémach na spodlim legendéw

1. Szkdlny kérbi z uczniama o tim, co to je legenda.
Szkotownicé szukajg hasta w stowarzu |éteracczich termi-

now. Przektddajg definicja na kaszébsczi przé uzécym sto-
warzoéw, zapiséja pospdlno tekst na toflé, przébdcziwajg



przé leznoscé Ustalenia tikajgcé sa gramaticzi i ortografii
zapisywonégo tekstu.

2. Wszétcé przéstapiwajg do roboté nad przészékowonyma
réchli tekstama. Czile uczniow zapoznato sa doma z rozdé-
nyma przez szkélnégo tekstama i rozmieje je czétac. Przed-
stdwiajg je terozka poostatim dréchom (gtosno czétajq).

3. Uczniowie podzelony na karna, w chtérnéch sg ti, co
czételé dokazé, székujg prezentacje swojich dzejanidw (cy-
gng kawle, na jaczich sg wépisoné formé przészékowanid
prezentacji: plan zdarzeniéw, scygnienié tekstu, stowa-klu-
cze). PO skunczenim roboté wébrény przedstowca kozdégo
karna prezentéje robota.

4. Na spodlim tekstow Uczniowie opiséja wézdrzatk sto-
lemow.

5. Wszétcé razd wécygajg swigdé na téma tego, O czim pra-
wité ze sobg stolémé i co béto przéczénama jich sztridow.
Zapisanié notatczi z tego dzejanio (raza na toblécé, pozni
do zesziwkow).

6. Szkdlny prowadzy z uczniama godka o tim, jako je legen-
dowd dej6 pochodanioé wielnéch kamoéw na Kaszébach.
(Muszi tez tuwo sa pojawic wéjasnienié O roboce lodni-
ka, co te kamé przénidst. Zelé je na to czas, moze nalezc
w internece wiadta 6 néwikszich na Kaszébach kamach abo
zlécéc ta robotd Uczniom jakno domaocé zajacé).

2. GODZENA
(odbiwd sa w komputrowi salé, gdze je przistdp do inter-
netu)

Dzysdniowé fagksnérowanié terminu stolém

1. Gédka 6 motiwie stolémoéw w kaszébsczi kulturze na
spodlim hasta z bedekera R. Ostrowsczi i |. Trojanowsczi
(podzél wiadtéw na prowdojuwerné i fantastné).

2. Uczniowie zapdzndwajg sd z internetowg starng
Pomoranie, na chtérny je zaktadka Medal Stolema. Czétaja
umolnioné tam informacje.

- Uczniowie pisza notatkd o przézndwanim noédgrodé Me-
dal Stolema. (Chto moze ja dostac, za co, jak czasto odbiwo
sd wracziwanié, od czedé sa ja rozdoéwo, chto ja przéznéwo,
wiele lalreatow tego medalu béto do dzysdnia).

3. Na spodlim zéwiszcza stolem ze stowarza B. Séchté

uczniowie wépisywaja zwroté, wérazenia, frazeologizmé
i rzeczonczi spartaczoné z tim stowa.

UCZNIOWIE GIMNAZJUM

4. Na zakunczenié ti uczbé uczniowie opowiodajg o wszét-
czim, czego sa dowiedzelé o stolémach.

3. GODZENA
O stolémach jinaczi

Na tim zajacym uczniowie w karnach széklujg opracowanié
wébrony legendé o stolémach. (Weébiér formé z podonéch
nizi — przez cygnienié kawlow; tekst legendé wébiérajg
sami).

1. Legenda o stolémach —jakno rimowdné wiérzta

2. Legenda o stolémach — scenarnik widzawiszcza

3. Legenda o stolémach — scenarnik kabaretowégo
przedstowku

4. Legenda o stolémach — komiks dI6 mtodzézné

PO zakUnczenim roboté prezentéja ji windzéné. Jezlé zafelo
na to czasu, robig to na postapny uczbie.

Hana Makurot

Stowobudowizna jistnikow. Jistniczi odjistnikowé
Dzél 3. Deriwaté prefiksalné

Hewotny articzel je kontinuacjg poprzédnéch tekstow
poswidconéch stowobudowiznie jistnikow motiwowdnéch
przez jiné jistniczi. W slédnéch artiklach ostaté opisdné
taczé kategorie, jak: biatogtowsczé pozwé, deminutiw-
né pozwé, augmentatiwné pozwé i pozwé niedozdrze-
niatéch jistotow. W tim numrze ostong przedstawioné
jistniczi odjistnikowé Utworzoné za pomoca prefiksow.
Osobléwd dény mdze tuwod boczénk na formacje, jaczich
znaczénk w Uprocémnienim do stowobudowiznowégo
spodla badze sa jinaczit z pozdrzatkl na podrzadnosc,
nadrzadnosc zjawiszcza, wiblgosc przewézszajgcg normg,
dodowkowosc rzeczé, zjawiszcza czé znanczi, procémnosc
abo pierwosznosc rzeczé, zjawiszcza czé znanczi.

Kaszébsczé formacje prefiksalné moga béc tworzoné
za pomocg domocéch formantéw (np. procém-, pod-),
nié wiedno, choc czasto znénéch téz jinym stowiansczim
mowom, abo téz rzadzy cézéch formantow, colemato in-
ternacjonalnéch (np. arcé-, anti-).

Znaczenié podrzadnoscé je w kaszébiznie weérdzo-
né znonym cati Stowianiznie, choc w kaszébsczim jazéku
foneticzno zaadaptowdnym, prefiksa pod-, np. podkomisjé,
podkomitet, pododdzél. Nadrzadnosc w kaszébsczim jazéku
colemato je wskazywdnd internacjonalnym, przéjatim
przez kaszébiznd za postrzédzézng polaszézné i zaadap-
towonym foneticzno, prefiksa arcé-, np. arcéksyzéc, arcé-
ksyzézna (deriwaté te funkcjonéja alternatiwno ze zesa-
dzeniama: widlgoksyzéc, widlgoksyzézna), arcékaptanizna,

arcébiskip, abo domdeym (tipicznym téz dl6 cati Stowiani-
zné, choc nié wiedno pokazywajgcym sa w jinéch jazékach
w jistnéch funkcjach) prefiksa nad-, np. nadinspektor.
Prefiks nad- mo téz w kaszébsczim jazéku jiné znaczénczi,
m.jin. wérdz6 jakas widlgosc przewézszajgcg normalng
miard rzeczé, zjawiszcza cz€ znanczi, np. nadprodukcjo,
nadwrazléwota, abd 0zndczd dodéwkowosc rzeczé, zja-
wiszcza cz€ znanczi, np. nadgodzéna, nadbokadnosc, nad-
dostonk, nadwéga, nadwdrtnota (nét je dac boczénk, ze
we wszétczich néch funkcjach prefiks nad- je notérowdny
na obéndze cati zopadny Stowianizné). Formacje 0 znacze-
nim procémnym do znaczeni6 spodlowégo stowa urdbioné
sg za pomocg domocégo kaszébsczégd formantu procém-,
np. procémdzejanié, procémuderzénk, procémwortnota,
procémbédowanié, procématak, procémmonarchista, abo
rzadzy przé uzécym internacjonalnégo prefiksu anti-, np.
antiklerikalézna, antichrist, antiteza (choc wédoéwo sa,
ze dwa slédné przémiaré moze rozezdrzewac nié jakno
deriwaté, ale jakno pozéczczi w catoscé przéjimniaté za
postrzédzézng polaszézné, a leno foneticzno zaadaptowo-
né do kaszébsczégo systemu). Na pierwosznosc i geneza
zjawiszcza wskozywo znony téz wszétczim stowiansczim
jazékom prefiks pra-, chtéren réwnak przodé dl6é kaszébi-
zné tipiczny nie bét i dostot sa do kaszébsczégo jazéka
za postrzédzézng polaszézné, pokazywajacy sa m.jin.
w noslédnéch formacjach: pragédka, pracztowiek, pratat-
czézna.

AKADEmIA BAJKI KASZUBSKIEJ

Kaszubskie Bajania to spoléznowdé kampanio realizow6no
przez Kaszébsko-Pomorsczé Zrzeszenié i Radio Gdurisk. Powsta
ona z mésla o dzecach, zebé ju 6d nomtodszich lat poznéwaté
kulturowg spodkowizna Kaszub. Jednym z céléw kampanii je
podniesenié w spoléznie swigdé tego, jak widldzé znaczenié
mo czétanié dzecom.

wicy ha

www.akademiabajkikaszubskiej.pl

